
Siunnersuummut nassuiaatit 

 

Nassuiaatit nalinginnaasut 

 

1. Aallaqqaasiut 

Nunanut allanut angalasussat pinnagit nunatsinni angalasut nioqqutissanik 

akitsuuteqanngitsunik tigusinatilluunniit pisinnginnissaannik nakkutilliisinnaanissaq 

inatsisissatut siunnersuummi matumani siunnerfigineqarpoq. 

 

Nuummi mittarfimmi nutaami nunatsinni aamma nunanit allanit nunanullu allanut angalasut 

utaqqisarfimmik ataatsimik atuisarput, tassanilu akileraaruteqanngitsumik aamma 

pisisoqarsinnaalluni aamma Nuummut 2025-mi aamma Ilulissanit 2026-mit nutaanik 

angallasseriaatsit nutaat atuutilermata, nioqqutissanik akileraarutilinnik unioqqutitsilluni 

eqqussisoqariataarsinnaanera annertunerulerpoq. Taamaammat Kalaallit Nunaanni 

mittarfinnut tamanut atuuttumik inatsimmut allannguutit siunnersuutigineqarput. 

 

Nunanut allanut angalasut nioqqutissanik akitsuuserneqartussanik aalajangersimasumik 

amerlassusilinnik akitsuutinik akiliinatik inatsit naapertorlugu eqqussisinnaapput, Tikinermi 

nioqqutissanik akitsuuteqanngitsunik eqqussisinnaaneq pillugu Namminersorlutik Oqartussat 

nalunaarutaat nr. 48, 21. novembari 2024-meersoq takuuk. Nioqqutissat taakku nunani allani, 

mittarfimmit aallarfigisamit, timmisartumi imaluunniit Kalaallit Nunaannut tikinnermi 

mittarfimmi pisiarineqarsinnaapput. 

 

Tamatuma saniatigut Kalaallit Nunaanni mittarfimmit nunanut allanut angalaniartut 

mittarfimmi aallarfissami nioqqutissanik akitsuuteqanngitsunik pisisinnaapput, 

akileraaruseriffik taamatut tuniniaanissamut akuersissuteqarsimappat. 

 

Nioqqutissanik eqqussuineq annissuinerlu pillugit Inatsisartut inatsisaata nr. 64, 20. 

novembari 2023-meersup allanngortinneqarnerani timmisartumi ilaasut nunamit allameersut 

nunatsinnut tikinnermi nioqqutissanik akitsuusigassanik nammineq piumassutsimik 

akitsuusiisitsinissamut periarfissinneqarput, § 35 a takuuk. Aalajangersagaq 2025-p ukiaani 

atuutilissasoq naatsorsuutigineqarpoq. Nioqqutissat pineqartut nunani allani, mittarfimmit 

aallarfigisami, timmisartumi mittarfimmiluunniit tikiffigisami pisiaanersut apeqqutaanngilaq. 

  

Nunanit allanit angalasut kuffertiminnik tigusaqareerpata akitsuuserisullu sanioqqunneranni 

imaluunniit mittarfimmit tikiffigisamit illoqarfimmi allami apuuffissamut tikinneranni 

nioqqutissanik akitsuuteqanngitsunik nassarnersut paasiniarlugu nalinginnaasumik 

nakkutilliisoqassaaq. 

Nunanit allanit angalasut akitsuuserisunik sanioqqussinnginneranni nioqqutissanik 

akitsuuteqanngitsunik tamanik taakkuluunniit ilaannik nunatsinni taamaallaat angalasunut 

allanut tunniussinissaminnut periarfissaqarput. 

 

Ilanngaaserisoqarfik aallaaviatigut nunatsinni angalasunik nakkutilliineq ajorpoq. 

Ilanngaaserisoqarfik suliassanut killeqarfimmi nakkutilliinermut tunngasunik suliaqartarpoq, 

kisiannili nioqqutissanut killeqarfimmit aallartunut killeqarfimmullu tikittunut tunngatillugu 

nakkutilliinermi suliassanik suliaqarneq ajorpoq.  

 

Nunanut allanut angalasunut tunngatillugu pisut nutaat eqqarsaatigalugit nunanut allanut 

angalasut nioqqutissanik akitsuuteqanngitsunik nassarsinnaanerat pissarsisinnaanerallu 

taakkuninngalu nunatsinni angalasunut tunniussisinnaanerat ilungersunartuuvoq. Tassa 

ilaatigut taamatut tunniussisarnernik sunniuteqarluartumik nakkutilliinissamut maannakkut 

malittarisassat naammanngillat, ilaatigullu nioqqutissanik akitsuuteqanngitsunik 

eqqussuisoqarnerulernerata malitsigisaanik niuertarfinni nioqqutissat 

akitsuuserneqartussaatitaasunit kaaviiaartitat ikinnerulersinnaapput. 

 

Nunatsinni angalasunut aningaasatigut iluanaarutissat imatut assersuusiornikkut 

takutinneqarsinnaapput:  

Københavnimi mittarfimmi Prince Originalit 200-t 499 kr.-qarput (400-t 839 kr.-qarput). 

Pisiffimmi nioqqutissat assingi 1.000 kr.-qarput (400-t 2.000 kr.-qarput). 

 

Nunanut allanut angalasut nioqqutissanik akitsuusersorneqartussanik tunniussisartut 

amerliartuinnartillugit niuertarfiit kaaviiaartitsinerat nioqqutissanilu pineqartuni akitsuutinit 

iluanaarutissat annerusumik appariaateqassapput. Nuummut Nuummiillu angalasut 100.000-

iunissaat aammalu Ilulissanut Ilulissaniillu angalasut 50.000-iunissaat Greenland Airportsimit 

missiliorneqarpoq. Kisitsisini taakkunani nunatsinni nunanullu allanut angalasut pineqarput. 

 

Siunnersuut manna mittarfiit aqqutigalugit nioqqutissanik akitsuusikkanik eqqussuinermik 

Ilanngaaserisoqarfiup nakkutilliineranik nukittorsaanissamik siunertaqarpoq. 

 

2. Siunnersuummi immikkoortut pingaarnerit 

Maannakkut malittarisassat nunatsinni angalasunut nioqqutissanik akitsuuserneqanngitsunik 

tunniussisarnermik il.il. nakkutilliisarnermut atatillugu naammanngillat. 

 

Angalasunik malittarisassiorneq pillugu inatsimmi malittarisassanut atuuttunut atatillugu 

nunatsinni angalasunut immikkut tunngavissat ilanngunneqarput. Nunanut allanut angalasut 

nunatsinnilu angalasut ataatsimut tikittarfimmiittalernerisa aallariartortarfimmiittalernerisalu 

malitsigisaanik unioqqutitsilluni nioqqutissanik akitsuuserneqanngitsunik 

eqqussuisoqarnerusinnaanera, nunatsinni angalasunik nakkutilliinissamut tunngavissakkut 

pinaveersaartinneqassaaq. Tamatuma saniatigut nunanut allanut angalasut nunatsinnilu 

angalasut ataatsimut nakkutigineqartalissapput kiisalu unioqqutitsilluni eqqussuinermik 

pinaveersaartitsineq sukanneqarluni. 

 

Tamatuma saniatigut nunatsinnit nunatsinnullu angalanermi pigisanik nalilinnik 

nassiussinermut nassarnermullu atatillugu killiliussap 50.000 kr.-nit 15.000 kr.-nut 

apparneqarnissaa siunnersuutigineqarpoq. 15.000 kr.-t sinnerlugit aningaasanik 

tigoriaannarnik nassitsinissamik nassarnissamilluunniit kissaateqartoqarpat, tamanna 

akitsuuteqarfimmut tikinnermi tassanngaaniilluunniit aallarnermi Akileraartarnermut 

Aqutsisoqarfimmut nalunaarutigineqassaaq. 

 

3. Pisortanut aningaasaqarnikkut allaffissornikkullu sunniutissat 

Siunnersuut pisortanut aningaasaqarnikkut sunniuteqarnissaa naatsorsuutigineqanngilaq. 

Siunnersuummi imigassanik tupanillu eqqussinermut akitsuutitigut iluanaarutit nunatta 

karsianut ikisarnissaat attanniarneqarpoq.Peqatigitillugu naatsorsuutigineqarpoq imigassanik 

tupanillu annertunermik atuinermut tamatumani unioqqutitsilluni nioqqutissanik eqqussinerup 

nassataanik pinaveersaartitsissaaq. 

 

Nunanut tamalaanut mittarfinni nutaani nunatsinni angalanermik nakkutilliineq 

pineqaatissiinerlu pillugit nutaamik atuutilersitsineq akileraaruseriffiup allaffissorneranut 

sunniuteqassaaq. § 30 a naapertorlugu tikittunut malittarisassat nutaat akileraaruseriffiup 

mittarfimmi nakkutilliineranut atatillugu suliassanik amerlisitsissaaq. Suliassat nutaat taakku 

nakkutilliinermi atuutereertumi aaqqinneqartassasut naatsorsuutaavoq taamaasillutik 

aningaasaliissutineereerput. 

 

4. Inuussutissarsiortunut aningaasaqarnikkut allaffissornikkullu sunniutissat 

Siunnersuut aningaasaqarnikkut imaluunniit allaffissornikkut inuussutissarsiortunut 

sunniuteqassanngitsoq nalilerneqarpoq. 

 

5. Avatangiisinut, pinngortitamut inuillu peqqissuunissaannut sunniutissat 

Siunnersuut avatangiisinut, pinngortitamut inuillu peqqissuunissaannut sunniuteqassanngitsoq 

nalilerneqarpoq. 

 

6. Innuttaasunut sunniutissat 

Siunnersuut innuttaasunut sunniuteqassangatinneqarpoq. 

 

Innuttaasut nunatsinni angalanerminni sunik nassataqarnerlutik 

eqqumaffiginerulertussaassavaat, tamannalu sungiunniagassaassaaq. Innuttaasut nunatsinni 

angalanerminni nioqqutissanik akitsuuserneqartussanik nassataqartut nioqqutissat nunatsinni 

pisiniarfinni akuerisaasumik pisiarineqarsimanerannik uppernarsaateqarnissaq 

pinngitsoorusukkunikku nioqqutissat taakku kuffertiminnik il.il. tunniussinerminni 

kuffertimiitissavaat. 

Nunatsinni angalasut nakkutilliisunut uneqqaartalissappata mittarfinni inuit ataasiakkaat 

angalanerisa sivitsornerannik kinguneqarsinnaavoq, tamannalu nunatsinni angalanerup 

pisariunerulerneranik kinguneqarsinnaalluni. Pingaartumik innuttaasut nunatsinni illoqarfiit 

akornanni angalakulasut sunnerneqassapput. 

 

Siunnersuummi akileraaruseriffiup akitsuuserisui mittarfinni nunatsinnut tikittunik 

aallartunilluunniit, tamatumani tikittut aallartullu ataatsimut tikittarfimmi aallartarfimmilu 

nakkutiginninnerannik alliliivoq. 

 

Tamatumani siunertaavoq nunatsinni angalasut mittarfinni tikittunit akileraaruteqanngitsumik 

nioqqutinik, tassa pisiniarfinni akileraaruteqanngitsunik pisiaannik, tigusisinnaanerannik 

pisisinnaanerannilluunniit pinaveersaartitsineq. 

 

§ 30 a-mi maleruagassaq nutaaq tikittup nunatsinni angalanermi pisataminik, inatsit 

naapertorlugit eqqussaanik il.il., nassarnissaanik akornusiinngilaq. 

 

Nunatsinni angalasut kukkunikkut piaaralutilluunniit nioqqutissanik 

akitsuusersorneqartussanik nassataqartut akiliisinneqarsinnaallutillu arsaarneqarsinnaapput. 

 

Malittarisassap nutaap kingunerisaanik mittarfinni nakkutilliinerit amerlanerulersinnaapput, 

tamannalu innuttaasut nakkutigineqarnerisa sukateriffigineqarneratut misiginarsinnaavoq. 

 

7. Sunniutaasinnaasut pingaarnerit allat  

Siunnersuut allanik pingaarutilinnik sunniutissaqanngilaq. 

 

8. Pisortanik aamma kattuffinnik il.il. tusarniaaneq  

Siunnersuut piffissami 17. juuni 2025-mit 15. juuli 2025-mut ukununnga 

tusarniaaffigisartakkanut tusarniutigineqarsimavoq: 

 

Sulisitsisut GE, SIK, Grønlands Revisions, BDO, Nunatsinni Advokatit, Visit Greenland, 

Tusass A/S, Air Greenland A/S, Greenland Airports, Mittarfeqarfiit, Politiit Pisortaat, 

GrønlandsBanken, Bankivik, Avannaata Kommunia, Kommuneqarfik Sermersooq, Kommune 

Qeqertalik, Qeqqata Kommunia, Kommune Kujalleq, Naalakkersuisut Siulittaasuata 

Naalakkersuisoqarfia, Inuussutissarsiornermut, Niuernermut, Aatsitassanut, Inatsisit 

Atuutsinneqarnerannut Naligiissitaanermullu Naalakkersuisoqarfik aamma Peqqissutsimut 

Naalakkersuisoqarfik. 

 

Siunnersuut aamma 15. juli 2025 tungaanut piffissaqartitsilluni ulloq 17. juuni 2025 

tusarniaanermi nittartakkami www.naalakkersuisut.gl -mi tamanut saqqummiunneqarpoq. 

  

http://www.naalakkersuisut.gl/

Siunnersuutip aalajangersagaanut ataasiakkaanut nassuiaatit 

 

§ 1-imut 

 

Nr. 1-imut 

 

Inuit 15.000 kr.-t sinnerlugit aningaasanik tigoriaannarnik nassarlutik Kalaallit Nunaannut 

imaluunniit Kalaallit Nunaanni angalasut siunnersuut malillugu aningaasanik tamanik 

akileraaruseriffimmut nalunaaruteqartussaatitaapput. Taamatuttaaq inuit killigitinneqartoq 

taanna qaangerlugu aningaasanik tigoriaannarnik nassitsisut tigusisulluunnit aningaasat 

akileraaruseriffimmut aamma nalunaarutigissavaat. 

 

Allannguut siusinnerusukkut oqaasertaliussamit “... aningaasat tigoriaannaat tigoriaannaat 

tamaasa akileraaruseriffimmut nalunaarutigissavaat” oqaasertaliussamut uunga “... aningaasat 

tigoriaannaat tamaasa akileraaruseriffimmut nalunaarutigissavaat...” nassuiaatip siulianit 

“aningaasat tigoriaannaat”, nioqqutissanik eqqussuineq annissuinerlu pillugit Inatsisartut 

inatsisaannut nr. 12, 23. maj 2010-meersumi nassuiaatini allaqqasuni inatsisitigut 

inissisimaneq allanngortinneqanngilaq. Nassuiaat aningaasat tigoriaannaat suli imatut 

paasineqassapput aningaasanngukkat  (aningaasat pappilissat oorillu) aamma aningaasanik 

pisassaqartumut uppernarsaatit, tassunga ilanngullugit pappilissamik uppernarsaammik 

tigummiaqartumut akiliutit, assersuutigalugu angalanermi checkit, pappiarat nalillit 

tunineqarsinnaasut (tassunga ilanngullugit checkit, akiitsunut uppernarsaatit aamma 

aningaasanik akileeqqusissutit) aalajangersimasumit pisassat killiliinani tunuatigut atsiorluni 

aalajangersimasumut pisassanngortinneqarsinnaasut, tigusisussamut 

aalajangersimasuunngitsumut tunniunneqartut imatulluunniit allatut pisassanik 

pissarsiaqarsinnaatitaaneq tunniussinikkut nuunneqartoq aamma aalajangersimasunik 

piumasaqaateqarluni akileeqqusinermut uppernarsaatit (tassunga ilanngullugit checkit, 

akiitsunut uppernarsaatit aamma aningaasanik akileeqqusissutit) atsiorneqarsimasut 

pisassallilli aqqa allassimanani. 

 

Nr. 2-mut 

 

Nunatsinni angalasunik misissuisinnaanermut piginnaatitsissut inatsimmi kapitali 7-mi 

inissinneqassaaq, tassani angalasunik misissuisarneq malittarisassaqartinneqareerpoq. 

Inatsimmi § 30 a, imm. 1-imit 3-mut malittarisassani nutaani nunatsinni angalasut mittarfinni 

nunanut allanut angalasut misissorneqartarnerisa assinganik misissorneqartarnissaat 

qulakkeerneqarpoq, peqatigitillugulu pisortat akuliunnerisa assigiinnissaa inatsisitigullu 

illersugaaneq sillimaffigineqarlutik.  

 

Siunnersuummit akitsuuserisut misissuinissamut piginnaatitaaffiat nunatsinni angalasut 

mittarfinnut nunanut allanut nunatsinnilu atuisut tikittarfimmi aallartarfimmilu 

ataatsimoorfiannut tikittut aallartullu ilanngullugit annertusineqarpoq. Misissuinermi 

mittarfinni nunatsinni angalasunut nioqqutissanik akitsuuteqanngitsunik nunani allanit 

angalasunit kingullertut taaneqartut angalanermi akitsuuteqanngitsunik pisiniarfinni 

pisiaannik tunniussinissaq pisinissalluunniit pinngitsoortinnissaat pingaarnertut siunertaavoq. 

Siunnersuummi nunatsinni angalasut nioqqutissaataat pineqarput, aalajangersakkamili 

nunatsinni angalasup pigisamik Kalaallit Nunaanni sumiiffiit akornanni angalanermini 

akuerisaasumik eqqunneqartunik il.il. nassarnissaat akornuserneqanngilaq. 

 

Aalajangersakkamili nioqqutissat assersuutigalugulu aanngajaarniutit akitsuuserisut aamma 

misissugarisaat ilaapput. Siunnersuummi § 30 a, imm. 2-p aamma 3-p inatsimmi § 30, imm. 

2- 3-mi aamma imm. 6-imi malittarisassat inunnut nunatsinnut nunatsinniillu angalasunut 

atuuttut assigaat. Tassunga ilanngullugu timimik misissuisoqarsinnaavoq, 

naatsorsuutigineqarsinnaavorlu aanngajaarniutinik il.il. akiuinerup ilaatut atorneqartassasoq. 

 

Nr. 3-mut 

 

Nunatsinni angalasut nioqqutissanik Kalaallit Nunaannut tikinnermi eqqutaminnik 

akitsuuteqanngitsunik nassarsinnaanerat aamma tikittut Kalaallit Nunaanni mittarfimmut 

tikinnermi nioqqutissanik tunniussinissaanik inerteqquteqarneq pillugit kapitali 8a 

qulequtanngorlugu nutaatut ilanngunneqarpoq. 

 

Timmisartumut ilaasut Danmarkimit, Savalimmiunit nunanilluunniit allanit tikittut 

nioqqutissanik nunatsinni angalaqqinnermi nassarsinnaanerat § 36 a, imm. 1-imi 

qulakkeerneqarpoq. Ulloq tikiffimmi ingerlaqqinnermi atuuppoq. 

 

Nunanit allanit angalasut aatsaat tikinnerminnit ullup tulliani ingerlaqqittussat nioqqutissat 

akitsuuteqanngitsut tigummiartarissatut nassarsinnaanngilaat. Taarsiulllugu nunatsinni 

angalasut nioqqutissanik akitsuuteqanngitsunik timmisartup lastianiitinneqarnissaat 

siunnertaralugu nassataminnut tunniunneqartunut ilanngullugit nassataqarsinnaanerannik 

imm. 2-mi periarfissiisoqarpoq. 

 

Nunanit allanit angalasup assersuutigalugu Nuummi unnuisup, nioqqutissat 

akitsuuteqanngitsut nunanut allanut angalanerminut atatillugu pisiani, pineqartup Sisimiunut 

ingerlaqqinnerminut atatillugu nassatanut tunniunneqartunut ilanngullugit nassarsinnaavai. 

Angalasut allat aamma, nioqqutissanik akitsuuserneqartartunik nassarusuttut, nassataminnut 

tunniunneqartunut ilanngussinnaavai.  

 

Timmisartumut ilaasut Danmarkimit, Savalimmiunit nunanilluunniit allanit tikittut 

nioqqutissanik akitsuuteqanngitsunik Kalaallit Nunaanni mittarfimmut tikinnermi allanut 

tunniussinissaannik inerteqqut imm. 3-mi ilanngunneqarpoq. 

 

Nioqqutissat akitsuuteqanngitsut imatut paasineqassapput, nioqqutissat § 17-imi 

malittarisassat aalajangerneqartut malillugit eqqunneqartut. Tikinnermi nioqqutissanik 

akitsuuteqanngitsunik eqqussisinnaaneq pillugu Namminersorlutik Oqartussat nalunaarutaat 

nr. 48, 21. november 2024-meersoq massakkut atuuttoq naapertorlugu. 

 

Nr. 4-mut 

 

Inatsimmi § 36 a aamma § 30 a malittarisassat nutaat atuutilersinneqarnerisa kinguneranik 

allannguinerupput. 

 

Nr. 5-imut 

 

Nioqqutissanik arsaarinninneq pillugu malittarisassat oqaasertaat allanngortinneqarput, 

tassani aamma nunatsinni timmisartorluni angalanerni nioqqutissanik akitsuuteqanngitsunik § 

11 a-mi malittarisassanik nutaanik unioqqutitsilluni nassarnerit ilanngunneqarlutik. 

 

Nr. 6-imut 

 

Inatsimmi § 30, imm. 4-mi 5-imilu pigisanut nalilinnut killiliussat allanngornerisa 

malitsigisaanik allannguineq tamatumani pineqarpoq. 

 

§ 2-mut 

 

Inatsisartut inatsisaat ulloq 1. januaari 2026 atuutilissasoq siunnersuutigineqarpoq. 

Ilanngussaq 1 

 

Siunnersuut inatsimmut atuuttumut sanilliullugu 

Oqaasertaliineq atuuttoq Siunnersuut 

 § 1 

 

Nioqqutissanik eqqussuineq annissuinerlu 

pillugit Inatsisartut Inatsisaanni nr. 18, 30. 

oktober 1992-imeersumi, kingullermik 

Inatsisartut inatsisaatigut nr. 64, 20. 

novembari 2023-meersutigut 

allanngortinneqartumi, uku allannguutaapput: 

 § 30, imm. 4 aamma 5 

  Imm. 4. Inuit akitsuuteqarfimmut 

tikinnerminni tassanngaaniilluunniit 

aallalernerminni aningaasanik 

tigoriaannarnik 50.000 kr-it nalinginit 

amerlanerusunik nassataqartut 

tamatumunnga kaammattorneqaqqaaratik 

nammineerlutik misissorneqarnissamut 

saaffiginnissapput aningaasallu 

tigoriaannaat nassatatik tamaasa 

akileraaruseriffimmut 

nalunaarutigissallugit pisussaaffigaat. 
  Imm. 5. Inatsisit naapertorlugit inuttut 

isigineqarsinnaasut imaluunniit inuit 

aningaasanik tigoriaannarnik 50.000 kr-it 

nalinginit amerlanerusunik nassiussisut 

nassitittulluunniit, aningaasat tigoriaannaat 

tamaasa Akileraaruseriffimmut 

nalunaarutigissavaat kingusinnerpaamik 

nassiussat akitsuuseqarfiusumut 

tikinneranni tassanngaanniilluunniit 

nassiunneranni. 

 

1. § 30, imm. 4 aamma 5, ima 

oqaasertalerneqassapput: 

”  ”  Imm. 4. Inuit akitsuuteqarfimmut 

tikinnerminni tassanngaaniilluunniit 

aallalernerminni, pigisat nalillit 

tamatumunnga ilanngullugit aningaasat 

tigoriaannat, 15.000 kr.-t nalinginit 

amerlanerusunik nassataqartut tamatumunnga 

kaammattorneqaqqaaratik nammineerlutik 

misissorneqarnissamut saaffiginnissapput 

pigisallu nalillit nassatatik tamaasa 

akileraaruseriffimmut nalunaarutigissallugit 

pisussaaffigaat.  

  Imm. 5.  Inatsisit tunngavigalugit inuttut 

isigineqartut inuilluunniit, pigisanik nalilinnik 

15.000 kr.-t nalinginit amerlanerusunik 

nassiussisut nassitsittulluunniit, pigisat 

malillit tamaasa akileraaruseriffimmut 

nalunaarutigissavaat kingusinnerpaamik 

nassiussat akitsuuseqarfiusumut tikinneranni 

tassanngaanniilluunniit nassiunneranni.” 

 2. § 30-p kingorna ilanngunneqassapput: 

”  § 30 a.  Nunatsinni angalasut mittarfimmut 

tikittut mittarfimmiilluunniit aallartut, tassani 

nunatsinni angalasut nunanillu allanit 

angalasut tikittarfimmik 

aallariartortarfimmillu ataatsimut atuisut 

nioqqutissat nassatarineqartut pillugit 

kaammattorneqaqqaaratik namminneerlutik 

misissorneqarnissamut saaffiginnissapput 

paasissutissallu pisariaqartinneqartut 

akileraaruseriffimmit piumasarineqartut 

nalunaarutigissallugit, tak. § 36 a, imm. 1 

aamma 2. 

  Imm. 2.  Nunatsinni angalasut nioqqutissanik 

nassarneqartunik tamanik 

paasissutissiinissamut, tak. § 36 a, imm. 1 

aamma 2, nakkutilliinerup 

ingerlanneqarnissaanut paasissutissanik 

pisarialinnik paasissutissiinissaminnut aamma 

akileraaruseriffiup innersuussutaat malillugit 

nassatani kaasarfiit toqqorsiviillu tamarmik 

takutinnissaannut nassatallu 

ammaqquneqarpata ammarnissaannut 

pisussaaffeqarput. 

  Imm. 3.  Akileraaruseriffik inunnik 

misissuinissamut pisinnaatitaavoq. 

Misissuinermi pineqartoq sapinngisamik 

qajassuartumik mianersuunneqassaaq aamma 

nakkutilliinermi siunertarineqartut 

qaangerneqassanngillat. Pineqartup 

unioqqutitsilluni nioqqutissanik il.il. 

timiminut toqqorsisimanera 

pissutissaqavilluni pasitsaakkaanni aatsaat 

misissuinermi atisat qalliinnaanngitsut 

misissorneqarsinnaapput. Misissorneqartussap 

piumasarisinnaavaa misissuinerup 

ilisimannittuusumit nammineq toqqakkaminit 

najuuffigineqarnissaa. Misissuineq 

taamaallaat suiaaqatinit 

ingerlanneqarsinnaallunilu 

najorneqarsinnaavoq. 

  Imm. 4  Imm. 3 naapertorlugu 

nakkutilliinermi pineqartup akuersineratigut 

timimik skanneri atorneqarsinnaavoq”  

 3.  Kapitali 8 kingorna ilanngunneqassaaq 

” Kapitali 8 a 

Nunatsinnut angalasut Kalaallit 

Nunaannut tikinnermi 

nioqqutissanik 

akitsuuteqanngitsunik 

eqqussanik nassataqarnerat 

aamma tikittut Kalaallit 

Nunaannut mittarfimmut 

tikinnermi nioqqutissanik 

eqqussanik tunniussinissaannik 

inerteqquteqarneq 

 

  § 36 a.  Timmisartuni ilaasut Danmarkimit, 

Savalimmiunit nunanilluunniit allani tikittut 

Kalaallit Nunaanni sumiiffinnut allanut ulloq 

taanna tikinnerminni timmisartumik 

ingerlaqqinnermi nioqqutissat taakku § 17-imi 

malittarisassat aalajangersarneqartut 

naapertorlugit akitsuuteqanngitsutut 

eqqunneqarsimappata nioqqutissanik 

akitsuuteqanngitsunik nassarsinnaapput. 

  Imm. 2.  Nunatsinni angalasut allat 

nioqqutissat timminermi timmisartup 

lastianiitinneqarnissaat siunertaralugu 

nioqqutissat akitsuuteqanngitsut pisattanut 

ilanngullugit tunniunneqarsimanngippata 

nioqqutissanik akitsuuteqanngitsunik 

nassataqaqqusaanngillat. 

  Imm. 3.  Timmisartuni ilaasut timmisartunilu 

sulisut (angallassinermi sulisut) Danmarkimit, 

Savalimmiunit nunanilluunniit allanit tikittut 

nioqqutissat § 17, imm, 1 malillugu 

akitsuuteqartinnagit eqqunneqartut 

imaluunniit § 17, imm. 2 malillugu 

mittarfimmi tikiffimmi akitsuuteqartinnagit 

pisiarineqartut Kalaallit Nunaanni 

mittarfimmut tikinnermi allanut 

tunniutissanngilaat.” 

§ 45.  § 1-imi, § 29, imm. 1, 2, 3 aamma 5-

imi, § 30, imm. 1-3-mi aamma § 32, imm. 

2-mi aalajangersakkanik 

malinnikkumanngitsoq 

akiliisinneqarsinnaavoq. 

4.  § 45, imm. 1, ima oqaasertalerneqassaaq: 

”  § 45.  § 1-imi, § 29, imm. 1-imi, 2-mi, 3-mi 

aamma 5-imi, § 30, imm. 1-imit 3-mut, § 30 

a-mi, imm. 1-imit 6-imut aamma § 32, imm. 

2-mi aamma 36 a, imm. 1-imit 3-mut 

aalajangersakkanik malinnikkumanngitsoq 

akiliisinneqarsinnaavoq.” 

§ 46, imm. 3 

  Imm. 3.  Akuersissummik pisariaqartumik 

peqarani nioqqutissat § 7-imi § 9-milu 

pineqartut eqqunneqarpata, 

nioqqutissalluunniit taamaattut nammineq 

piumassutsimik akitsuusertinnagit 

imaluunniit amerlassusissat § 35 a, imm. 2 

naapertorlugu eqqunneqarsinnaasut 

sinnerlugit eqqunneqarpata nioqqutissat 

taakku, nioqqutissalluunniit peqanngippata 

taakku aningaasanngorlugu nalingat 

arsaarinnissutigineqassapput. 

 

5.  § 46, imm. 3, ima oqaasertalerneqassaaq: 

”  Imm. 3.  Nioqqutissat § 7-imi § 9-milu 

pineqartut akuersissuteqarnani 

eqqunneqarpata nioqqutissalluunniit taakku 

akitsuusernagit eqqunneqarpata imaluunniit § 

35 a, imm. 2 malillugu amerlassutsit 

akuerineqarsimasut qaangerlugit 

eqqunneqarpata, nioqqutissat taakku 

taakkualuunniit nalingat peqanngippata 

aningaasanngorlugit nalingat 

arsaarinnissutigineqassapput. § 36 a, imm. 1, 

2-milluunniit unioqqutitsilluni nioqqutissat 

akitsuuteqanngitsut nunatsinni angalanermi 

nassarneqarpata taakkuluunniit peqanngippata 

aningaasanngorlugit nalingat 

arsaarinnissutigineqassapput.”  

§ 46, imm. 5 

  Imm. 5.  Aningaasat atoriaannaat 50.000 

kr.-t sinnerlugit nalillit, 

akileraaruseriffiullu § 30, imm. 4 aamma 5 

naapertorlugit nakkutilliinerani 

nassaarineqartut akileraaruseriffimmit 

tigummigallarneqarsinnaapput. 

Tigumminnikkallarneq pisinnaavoq 

aningaasat atoriaannaat 

pinerluttulerinermik inatsimmik 

6.  § 46, imm. 5, ima oqaasertalerneqassaaq: 

”  Imm. 6.  aningaasat tigoriaannaat 15.000 

kr.-t sinnerlugit nalillit, akileraaruseriffiullu § 

30, imm. 4 aamma 5 naapertorlugit 

nakkutilliinerani nassaarineqartut 

akileraaruseriffimmit 

tigummigallarneqarsinnaapput. 

Tigumminnikkallarneq pisinnaavoq pigisat 

nalillit pinerluttulerinermik inatsimmik 

unioqqutitsinikkut pissarsiaasimasinnaanerat 

unioqqutitsinikkut 

pissarsiaasimasinnaanerat 

unioqqutitsinissamulluunniit 

atorneqarsinnaanerat 

pasitsaassimaneqarpat. 

Tigumminnikkallartoqartillugu 

eqqartuussisarnermi inatsimmi kapitali 37, 

arsaarinnissuteqartarnermut tunngasoq 

atuutissaaq. 

unioqqutitsinissamulluunniit 

atorneqarsinnaanerat pasitsaassimaneqarpat. 

Tigumminnikkallartoqartillugu 

eqqartuussisarnermi inatsimmi kapitali 37, 

arsaarinnissuteqartarnermut tunngasoq 

atuutissaaq.” 

 § 2 

 

Inatsit ulloq 1. januaari 2026-mi atuutilissaaq. 

Ilanngussaq 2 

 

Tusarniaaneq pillugu allakkiaq 

 

Siunnersuut piffissami 17. juni 2025-mit 15. juli 2025-mut tusarniaanermut nuttartakkami 

tamanut tusarniutigineqarpoq. 

 

Siunnersuut tamatuma saniatigut oqartussanut, kattuffinnut suliffeqarfinnullu ukununnga 

toqqaannartumik tusarniutigineqarpoq: 

GE Sulisitsisut, SIK, Grønlands Revision, BDO, Kalaallit Nunaanni Advokatit, Visit 

Greenland, Tusass A/S, Air Greenland A/S, Greenland Airports A/S, Mittarfeqarfiit, 

Politidirektøren i Grønland, GrønlandsBanken, Bankivik, Avannaata Kommunia, 

Kommuneqarfik Sermersooq, Kommune Qeqertalik, Qeqqata Kommunia, Kommune 

Kujalleq, Sulittaasup Naalakkersuisoqarfia, Inuussutissarsiornermut, Niuernermut, 

Aatsitassanut, Inatsisit Atuutsinneqarnerannut Naligiissitaanermullu Naalakkersuisoqarfik 

aamma Peqqissutsimut Naalakkersuisoqarfik. 

 

Tusarniaaffigineqartut uku siunnersuummut oqaaseqaatissaqanngillat: 

Visit Greenland, SIK, GE amma Rigspolitiet. 

  

Greenland Airports Mittarfeqarfiit A/S-imit (GAM) oqaaseqaatit pingaarnersiuinermik 

nalilersuineq tunngavigalugu naalisarlugit ataani isuarneqarput. Naalakkersuisut 

oqaaseqaataat uingasunngorlugit allassimapput. 

 

GAM-ip nunatsinni angalasut nioqqutissat akitsuuteqanngitsut nassataminni 

tigummiartarissani nassarsinnaanngikkaat ilaatigut paasisinnaavaa, kisiannili nunatsinni 

angalasut nioqqutissat akitsuuteqanngitsut nassataminni tunniunneqartuni 

nassarsinnaanngikkaat paasisinnaanngilaa. GAM-ip § 11a, imm. 2-mi oqaasertaliussaq 

aalajangiusimaneqarpat ajornartorsiutit arlallit takusinnaavai. GAM inassuteqaateqarpoq § 

11a, imm. 2 peerneqassasoq, minnerpaamilluunniit imatut allanngortinneqassasoq, nunatsinni 

angalasut nioqqutissat akitsuuteqanngitsut nassataminni tigummiartarissani 

nassassanngikkaat, kisiannili nassataminni tunniunneqartuni akuerisaasumik 

nassarsinnaagaat. 

 

(§ 11 a, imm. 2 tusarniaanerup kingorna § 36a, imm. 2-nngorlugu allanngortinneqarpoq), 

Tusarniaanermi akissut siunnersuutip allanngortinneranik kinguneqarpoq, nunatsinni 

angalasut taamaalillutik nioqqutissat akitsuuteqartut akitsuuteqanngitsullu nassataminni 

tunniussani nassarsinnaallugit. Taamaalilluni taamaallaat nunanit allanit angalasut ulloq 

nunanit allanit tikinnerminni ingerlaqqittussat nioqqutissat nassataminni tigummiartarissani 

nassarsinnaavaat. 

 

Misissuinerup kinguneranik timmisartoq aallartussaq angumerineqarsinnaanngippat, ilaasut 

qanoq inissisimassanersut inatsisissatut siunnersuummi ersinngilaq. Misissuinermi 

ajortoqarpat angalasorlu tassunga atasumik aningaasartuuteqarpat, assersuutigalugu 

timmisartumut bilitsimut nutaamut il.il. GAM-i inassuteqaateqarpoq Aningaasaqarnermut 

Aqutsisoqarfiup aningaasartuutit taakku matussusertariaqarai. 

 

Naalakkersuisut inassuteqaat taanna isumaqatiginngilaat. Ilaasut ataasiakkaat piffissaq 

sioqqullugu takkunnissartik, timmisartumut aallartussamut kingusinaarlutik 

takkutinnginnissartik nammineq akisussaaffigaat. Naatsorsuutigineqarpoq akileraaruseriffiup 

mittarfinnullu oqartussat ilaasut timmisartuminnik angumersinngitsoornerannik 

kinguneqartumik nalinginnaasumik kinguaattoortoqarsinnaajunnaarsillugu suleqatigiinnertik 

aaqqissuutissagaat. Tamassumunnga ilanngunneqassaaq, akileraaruseriffik inuiaqatigiinni 

suliassanik suliaqartartoq, taamaammallu ilaasup ataatsip arlallilluunniit misissuineq 

pissutigalugu timmisartumut angumersinngitsoornertik pissutigalugu timmisartumut bilitsinut 

aningaasartuutaannut akiliinissaa nalinginnaanngitsorujussuussaaq. 

 

 

 

 


